
বালক শিক্ষার্থে প্রশ্নোত্তর।




 প্র। আশিয়ার উত্তর ও দক্ষিণ সীমা কোথায়?

 উ। আশিয়ার উত্তর সীমা হিম সাগর, ও তাহার দক্ষিণ সীমা ইণ্ডিয়ন ওস্যন, অর্থাৎ ভারত মহাসাগর।

 প্র। তাহার পশ্চিম সীমা কোন্ পর্য্যন্ত?

 উ। তাহার উত্তরপশ্চিম সীমা ইউরপ, ও তাহার দক্ষিণপশ্চিম সীমা রেড্ সী, অর্থাৎ আরবের মহাখাল।

 প্র। তাহার পূর্ব্বসীমা কত দূর?

 উ। তাহার পূর্ব্বসীমা পাসিফিক্ মহাসাগর পর্যন্ত।

 প্র। বঙ্গ দেশ ও হিন্দুস্থানের দক্ষিণ ভাগ এমত তপ্ত কেন?

 উ। বঙ্গ দেশ ও হিন্দুস্থানের দক্ষিণ ভাগ, এই দুই দেশ উষ্ণকটিবন্ধের সীমার মধ্য প্রযুক্ত সূর্য্য তাহার ঠিক উপরবর্ত্তী, এ কারণ তপ্ত হয়।

 প্র। উত্তর দেশে শীতাধিক্যের কারণ কি?

 উ। উত্তরে শীতাধিক্যের কারণ এই, সেখানে ত্রোপিকহইতে অতি দূরে, আর সে দেশের পার্শ্বে সূর্য্যরশ্মি লাগে।

 প্র। ত্রোপিক কাহার ২ নাম?

 উ। রেখাভূমির দুই পার্শ্বে সাড়ে তেইশ অংশ করিয়া সমুদয় সাতচল্লিশ অংশ পর্যন্ত উষ্ণ কটিবন্ধ; এই উষ্ণ কটিবন্ধের মধ্যভাগে রেখাভূমি; ইহাতে দুই ভাগ হইয়াছে, তাহার উত্তর ভাগের নাম কর্কট ত্রোপিক, দক্ষিণ ভাগের নাম মকর ত্রোপিক।

		 এই পাতা শেষ সম্পাদিত হয়েছে ১৩:৪৫টার সময়, ২৯ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

